ՀԻՄՆԱՎՈՐՈՒՄ
«Հայաստանի Հանրապետության ոստիկանության կողմից տրվող բժշկական հավատարմագրման պահանջագրի ձևերը սահմանելու մասին» ՀՀ կառավարության որոշման ընդունման 
1. Ընթացիկ իրավիճակը և իրավական ակտի ընդունման անհրաժեշտությունը
Որոշման նախագծի ընդունումը պայմանավորված է «Ճանապարհային երթևեկության անվտանգության ապահովման մասին» օրենքում փոփոխություն և լրացումներ կատարելու մասին» 2019 թվականի դեկտեմբերի 9-ի ՀO-278-Ն օրենքի կիրարկումն ապահովելու անհրաժեշտությամբ:
«Ճանապարհային երթևեկության անվտանգության ապահովման մասին» օրենքում փոփոխություն և լրացումներ կատարելու մասին» 2019 թվականի դեկտեմբերի 9-ի ՀO-278-Ն օրենքի 9-րդ հոդվածով «Ճանապարհային երթևեկության անվտանգության ապահովման մասին» օրենքի 28-րդ հոդվածը լրացվել է նոր 1.3-1.8-րդ մասերով՝ սահմանելով վարորդական իրավունքի վկայական ստանալու համար (այդ թվում՝ վարորդական վկայականը փոխանակելու կամ վարորդական վկայականի կրկնօրինակ ստանալու համար) դիմած անձանց բժշկական հավատարմագրում անցնելու դեպքերը:

Օրենքի 28-րդ հոդվածի 1.5-րդ մասի իրավակարգավորումների հիմքով անհրաժեշտություն է առաջացել ՀՀ կառավարության կողմից սահմանելու համապատասխան փաստաթղթի ձև, որը իրավասու մարմնի կողմից կտրամադրվի վարորդական իրավունքի վկայական ստանալու համար դիմած թեկնածուին բժշկական հաստատություններում վերջինիս առողջական վիճակը Օրենքի 22.1-ին հոդվածի պահանջներին համապատասխանելու հարցը ստուգելու համար: 
Միաժամանակ, նախագծի նախաբանում, որպես իրավական ակտի ընդունման հիմք, հղում է կատարվել հիմնական օրենքի 28-րդ հոդվածի 1.5-րդ մասին, որը դեռևս ուժի մեջ չի մտել, ուստի նախագիծը կառավարության նիստում քննարկման կներկայացվի օրենքի համապատասխան հոդվածն ուժի մեջ մտնելուց հետո՝ հնարավոր իրավական անճշտություններից խուսափելու նպատակով:
2. Առաջարկվող կարգավորման բնույթը 

Նախագծով սահմանվում են վարորդական վկայական ստանալու համար դիմած անձանց ՀՀ ոստիկանության կողմից տրվող բժշկական հավատարմագրման պահանջագրի ձևերը: 
3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Ճանապարհային ոստիկանության կողմից:
4. Ակնկալվող արդյունքը

Որոշման նախագծի ընդունմամբ կապահովվի վարորդական վկայական ստանալու համար դիմած թեկնածուի բժշկական հավատարմագրում անցնելու համար Օրենքով նախատեսված պահանջի կատարումը:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության ոստիկանության կողմից տրվող բժշկական հավատարմագրման պահանջագրի ձևերը սահմանելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաստանի Հանրապետության ոստիկանության կողմից տրվող բժշկական հավատարմագրման պահանջագրի ձևերը սահմանելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաստանի Հանրապետության ոստիկանության կողմից տրվող բժշկական հավատարմագրման պահանջագրի ձևերը սահմանելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաստանի Հանրապետության ոստիկանության կողմից տրվող բժշկական հավատարմագրման պահանջագրի ձևերը սահմանելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

ՀՀ ՈՍՏԻԿԱՆՈՒԹՅՈՒՆ
